VIR ONMIDDELLIKE VRYSTELLING

VERKLARING DEUR COBUS DOWRY, MINISTER VAN LANDBOU

PRIORITISERING VAN AREAS VIR DROOGTEHULP

Na my aanstelling as Minister van Landbou het ek my besorgdheid oor die droogtetoestande in die Wes-Kaap uitgespreek en gevra dat ’n komitee van kundiges my deurlopend sal inlig oor die toestande.

Die komitee is getaak om droogtegeteisterde distrikte in die Swartland, Noordweste en Karoo te besoek vanaf 10-13 Mei 2004 waartydens ’n objektiewe dwarsleggende vergelyking gemaak is oor die mees kritieke distrikte wat droogtehulp moet ontvang en die gebiede wat moontlik van droogtehulp onttrek kan word.

Die gebiede wat geprioritiseer is, varieer vanaf winterreën tot somerreëngebiede, asook boerderypraktyke, vanaf hoofsaaklik saailande tot hoofsaaklik natuurlike veld wat vir weiding gebruik word.

Die gebiede is geprioritiseer vanaf gebiede wat uiters kritiek is en dadelik hulp nodig het tot gebiede wat binne ’n maand weer ge-evalueer word.

Die finale prioriteitslys vir die Swartland en die Noordweste is as volg:

1.
Hopefield - Sandveld

2.
Aurora * Sandveld

3.
Koringberg-Oos

4.
Rooi-Karoo * Uitbreiding na ooste

5.
Vaalvlei * Herenlogement * Uitbreiding

6.
Vredendal * Landplaas/Bitterfontein * Uitbreiding

7.
Clanwilliam * Nardouwsberg

8.
Redelinghuys * Sandveld

9.
Vredendal * Sandveld

10.
Clanwilliam * Landdrosdistrik wes van N7-pad

11.
Klawer * Gifberg

12.
Cederberg * Suid van Wupperthal

Ten opsigte van die Karoo-streek is die aanbeveling as volg:

· Dat droogtehulp aan dele van die distrikte Beaufort-Wes en Prins Albert tydelik opgeskort word. Die motivering hiervoor is dat:

· die reënval tot dusver slegs voldoende was om weiding op die korttermyn te stimuleer. Die neerslag was laag en het redelik na aan die einde van die normale groeiseisoen voorgekom, sodat optimale groei nie kon plaasvind nie.

· Die moontlikheid van reën buite die normale seisoen is laag (ongeveer 10%) en die normale wintertemperature is van so ’n aard dat noemenswaardige groei onwaarskynlik is.

· Dit word aanbeveel dat die somerreëngebiede van die Laingsburg distrik van droogtehulp onttrek word;

· Die winterreëngebiede het egter nog nie noemenswaardige reën ontvang nie en moet steeds droogtehulp ontvang.

Die Provinsiale Regering van die Wes-Kaap, as deel van ons verbintenis tot die breë landbougemeenskap, sal alles moontlik doen om die lot te verlig van diegene wat deur die droogte geraak word. Net soos in die geval met ander uitdagings waarmee ons in die laaste tyd gekonfronteer was, sal ons nie wegskram van ons plig om hulp te verleen waar nodig en om verligting te bring soos verlang nie.

NAVRAE:

ALIE VAN JAARSVELD

082 7777262

25 MEI 2004

